
ВЫЙСЦІ З ТУПІКА

Запаліце 
ліхтар!

”Нельга есці хлеб народа і 
грэбаваць ягонай мовай”. 

Ул. Караткевіч.

Установа адукацыі “Пяцігарская 
дзяржаўная агульнаадукацыйная сярэдняя 
школа” месціцца ў вёсцы Пяцігарск, што ля-
жыць на тэрыторыі гаспадаркі “АграВітВін” 
з цэнтрам у вёсцы Дразды. На цэнтральнай 
сядзібе гаспадаркі ёсць толькі пачатковая 
чатырохкласная школа. Пяцігарская сярэд-
няя ляжыць на трасе Бешанковічы –Ула за 
7 км ад цэнтра. Большасць вучняў, якія ву-
чацца тут, з Драздоў. Цягам апошніх дзесяці-
пятнаццаці гадоў колькасць дзетак у школе 
не перавышала 70-80 чалавек. Сёлета ж іх 
рэзка паменела, і на 1.09.2009 у сельскай 
сярэдняй школе налічвалася толькі 44 вучні. 
Прыкладна такая колькасць утрымаецца 
яшчэ год-два, а потым знізіцца да 10-15 ча-
лавек, і хоцькі-няхоцькі школу прыйдзецца 
зачыніць. Такая невясёлая перспектыва. 

Ці магла сітуацыя быць крыху весялейшай?  
Думаю, што магла. І патлумачу чаму. 

Сённяшнія выпускнікі школы – апошнія, 
хто нарадзіўся ў Беларусі без Лукашэнкі, 
то бок у 1993-м годзе. Так што тая сітуацыя, 
якая складзецца праз год-два – вынік 
паслядоўнай рэалізацыі ягонай прэзідэнцкай 
праграмы, якая перамагла на выбарах 1994-
га года і паслядоўна ажыццяўлялася цягам 
пятнаццаці гадоў. А сутнасць той праграмы 
на вёсцы заключалася ў тым, што ніякай аль-
тэрнатывы калгасам прапанавана не было. 
Фермерства было аб’яўлена шкодным, не-
папулярным у народа. А калгасы – адзіна 

правільны шлях у будучыню, якія 
трэба падтрымаць усімі сродкамі. 
Падтрымалі. Іх рэарганізавалі, то 
бок змянілі шыльды. Пабудавалі 
аграгарадкі. Але гаспадароў у бы-
лых калгасах не прыбавілася і не 
магло прыбавіцца. А чыноўнікаў, 
якія сёння кіруюць сельскай га-
спадаркай, ніколькі не паменела.  
П’янства, якое квітнела ў Савецкай 
Беларусі, працягвае буяць і сёння. 
Любая сям’я ў сённяшняй вёсцы 
мае не больш аднаго дзіцяці, а 
трое-чацвёра дзяцей у сям’і -- выкапнёвая 
рэдкасць. Ды як іх пракорміш на тыя заробкі, 
калі і адно дзіця паставіць на ногі прабле-
матычна. Вось вам і адказ на пытанне: “Ці 
правільным курсам павялі народ у 1994-м?”  

І курс той не змяняецца і сёння, то бок 
памылкі не прызнаюцца, іх як бы і няма нао-
гул. Зразумела, прызнаць свае памылкі – зна-
чыць прызнаць тое, што цягам 15 гадоў Бе-
ларусь ішла і працягвае ісці ў няправільным 
кірунку, то бок у тупік. Тупік той яскрава 
вырысоўваецца на даляглядзе, і толькі сляпы 
не хоча тое заўважыць. Прыклад Пяцігарскай 
школы не адзіны ў раёне. Гэта, на вялікі жаль, 
правіла, а не выключэнне. 

Я ведаю, што гісторыя не любіць 
умоўнага ладу. Але ўсё ж паспрабуем крыху 
палетуценіць, уявіць сабе, што было б, калі 
б у нас 15 гадоў таму перамагла разумная 

палітыка. Калі б на месцы кожнага калгаса 
утварылася 20-30 ці болей фермерскіх га-
спадарак. Я згодзен з песімістамі, дзе-нідзе 
зямля, можа б, і зарасла бур’яном, але не 
больш таго, што мы маем сёння. Але ж за 
15 гадоў адпрацавалася б новая сістэма ра-
боты на зямлі. Вырасла б новае пакаленне з 
псіхалогіяй гаспадароў. Мы б ужо забыліся 
пра калгаснае п’янства і зладзейства. А калі б 
фермеры атрымалі нейкія сродкі, прыкладна 
такія, якія сёння закопваюцца ў аграгарадкі, 
то можна з упэўненасцю сцвярджаць: за 
мінулыя 15 гадоў Беларусь упусціла свой ша-
нец стаць цывілізаванай аграрнай краінай. І 
наступным пакаленням, каб выйсці з тупіка, 
прыйдзецца шматкроць цяжэй. 

Г.Станкевіч.
На здымку: цяжка ўявіць, але такую школу 

хутка прыйдзецца зачыніць.

Адмыкаю ў былое дзверы:
“Ма-ам, мамуля!” Нямая ціш.
Ход гадзіньніка раўнамерны --
Час няўмольна наперад ляціць.

Мне б вандроўку зрабіць у часе --
Пазіраю ў люстэрка я:
Можа ты дзесьці там засталася
Маладая і ўсьмешлівая?

Мо сярод анямелага дому
І аглухлай да сьлёз цішыні
Азавуцца пад крокам знаёмым
Адляцелыя ўдалеч дні?

Печка мёртвая трызьніць глуха – 
Аддала ўсё сваё цяпло.
Не насыціцца слуханьнем вуха,
Як упарта ні моршчы лоб.

Сярод гэтай вусьцішнасці голай
Пачынае ў вачах ясьнець:
“Мама! Чую твой ціхі голас.
Ты – ўва мне!”

 
Г.Станкевіч.

http://haradok.belarda.org - сайт нашага рэгіёна

Вяртаньне

1. Паставіць на аб’яздной дарозе і ў го-
радзе дарожныя знакі, якія б сведчылі, што 
праз Бешанковіцкі пантонны мост можна 
перабірацца на другі бераг Дзвіны.

2. Нанесці на галоўных скрыжаваннях 
горада дарожную разметку.

3. Рабіць у горадзе ходнікі шырэйшымі, 
па ўзору Заходняй Эўропы, каб па іх 
маглі рухацца не толькі пешаходы, але і 
веласіпедысты.

4. Каля кожнай грамадскай установы 
(школы, лякарня, пошта і г.д.) арганізаваць 
стаянкі для ровараў.

5. Каля школ і дзіцячых садкоў сплана-
ваць і заасфальтаваць маленькія пляцоўкі 
на 2-3 машыны для прыпынку аўтамабіляў, 
для бяспечнай пасадкі-высадкі дзяцей.

6. Кожны год на сродкі суботнікаў 
асфальтаваць адну невялікую вуліцу ў 
Бешанковічах, паставіўшы на ёй мемары-
яльны знак, на якія сродкі тое зроблена.

7. На месцы парушаных цеплатрас сеяць 
кветкі, а сярод жыхароў праводзіць конкур-
сы дабраўпарадкавання гэтай тэрыторыі.

8. Змяніць назвы вуліц, якія не маюць 
гістарычнай каштоўнасці, на іншыя. Правесці 
конкурс новых назваў вуліц, прыцягнуўшы 
грамадскасць.

 9. Паставіць каля “напалеонаўскага” 
дуба памятны знак, які б сведчыў, што дрэва 
ахоўваецца.

10. Стварыць у будынку музычнай шко-
лы экспазіцыю: пакой, дзе начаваў Напале-
он, якая тут існавала яшчэ ў пачатку 20-га 
стагоддзя. 

11. Зрабіць каля музея, бліжэй да цэн-
тральнай вуліцы, стэнд з інфармацыяй пра 
музейныя выставы. 

12. Усе стэнды і афішы ў горадзе афарм-
ляць на беларускай мове.

13. Паставіць замест існуючага на цэн-
тральнай плошчы помніка разбуральніку 
-- помнік Льву Сапегу – Канцлеру ВКЛ, які 
нарадзіўся на гэтай зямлі.

14. Адкрыць турыстычны маршрут да 
Асавецкіх стаянак першабытнага чалавека.

15. Паважаючы шматгадовую традыцыю, 
выдаваць раённую газету на беларускай 
мове. 

16. Паставіць у горадзе памятныя знакі ў 
гонар падзей, якія замоўчваліся пры Савец-
кай уладзе.

17. Перавесці Бешанкоўскую дзяржаўную 
гімназію і адну з цэнтральных школ райцэн-
тра на беларускую мову навучання.

18. У кожную вёску старшыні сельскага 
савету даставіць матэрыялы (гравій, камен-
не або адсеўкі ад пяску) для ліквідацыі ямак 
на асфальтавым пакрыцці.

19. Распрацаваць дакументацыю на па-
будову ў Бешанковічах басейна, ціра, лядо-
вага стадыёна, крытага футбольнага мане-
жа.

20. Арганізаваць і рэгулярна праводзіць 
чэмпіянаты раёна па футболе, хакею і іншых 
відах спорту сярод дзяцей, юнакоў і дарос-
лых.

21. Усяляк заахвочваць кожнага чалаве-
ка, які займаецца спортам. Для гэтага ства-
рыць спецыяльны фонд.

22. Абавязаць кожную раённую 
арганізацыю ці ўстанову на чале з кіроўцам 
абавязкова выступаць на раённых спарто-
вых спаборніцтвах.

23. Стварыць з ліку беспрацоўных паста-
янную брыгаду па рамонту дарог і ходнікаў.

24. Распрацаваць дакументацыю для 
пабудовы на Крывінскім шлюзе невялікай 
гідраэлектрастанцыі.

25. Стварыць на Крывінскім шлюзе ўсю 
інфраструктуру для адпачынку людзей. 

26. Адкрыць у банку спецрахунак, дзе 
збіраць сродкі для пабудовы стацыянарна-
га маста праз Дзвіну.

27. Пабудаваць праз Дзвіну падвясны 
мост.

Рэдакцыя.

“Крывінка” ў Інтэрнэце
Шаноўны чытач! Раней чым з паштовай 
скрыні вы можаце чытаць нашу газету  
ў Інтэрнэце. Газета размешчана для 
спампавання на сайце http://haradok.
belarda.org/ у раздзеле “Незалежныя 
выданні” на старонцы  “Крывінка”.

Вынікі апошняга апытання 
на сайце http://haradok.belarda.org/

Як Вы ацэньваеце гадавую дзей-
насць старшыні аблвыканкама?
Выдатна .................................................... 6%
Добра ........................................................ 8%
Здавальняюча ..................................... 10%
Нездавальняюча ................................ 34%
Вельмі нездавальняюча ................. 42%

•	 Каб	атрымліваць	кож-
ны	нумар	газеты	«Крывінка»	
паведаміце	 рэдакцыі	 аб	 гэ-
тым	 –	 зрабіце	 бесплатную	
падпіску.

•	 Рэдакцыя	 «Крывінка»	
змяшчае	 бясплатныя	
абвесткі	чытачоў	выдання.	
Дзеля	размяшчэння	абвесткі	
запоўніце	купон	або	патэле-
фануйце	ў	рэдакцыю.

•	 Калі	 парушаны	 вашы	
правы	спажыўца,	працаўніка,	
то	 даем	 эфектыўныя	 па-
рады	па	абароне	права	 і	по-
шуку	бясплатных	юрыстаў.	
Звяртайцеся	 на	 адрас	 газе-
ты	«Крывінка».

•	 Рэдакцыя	запрашае	да	
супрацоўніцтва	 неабыяка-
вых	грамадзян.	Вашы	навіны,	
паведамленні	–	нашая	падзя-
ка.	Словам,	сувенірам.

На тэрыторыі Бешанковіцкага калгасна-
га рынка каля ўваходу ёсць ліхтар. Улетку, 
калі світае рана, ён не вельмі патрэбны. А 
вось бліжэй да восені, а асабліва ўзімку без 
яго вельмі складана абысціся. У 6 гадзін 
раніцы, калі асноўная маса прадаўцоў рас-
кладвае свой тавар, на рынку хоць вока 
выкалі. А той ліхтар не гарыць яшчэ з сё-
летняй восені. І хоць рамонт яму патрэ-
бен не вельмі складаны – проста замяніць 
выключальнік, ніхто яго зрабіць не адчай-
ваецца. 

Сёння тэрыторыя рынка належыць 
хлебзаводу, які і павінен сачыць за парад-
кам на яго тэрыторыі. Але ад “павінен” да 

Аб’явА

“буду” – вялізны крок. Можа, хлебзаводу 
тое рабіць складана, дык тады тэрыто-
рыю трэба аддаць новаму ўладальніку, які 
ўрэшце зробіць той  дробязны рамонт. А 
калі нескладана, то адміністрацыя хлебза-
вода мусіць падшавяліцца і назначыць ад-
казнага за асвятленне рынкавай тэрыторыі. 
Прадпрымальнікі чакаюць.

Г.Мікалаеў.

Спіс нерэалізаваных ініцыятыў, з якімі 
выступала “Крывінка” ў 2009-м годзе



2 СТАР.

Пра тое, што і 
так усе ведаюць 

Віцебскі мясакамбінат прымае жывёлу 
не толькі ад калектыўных вытворцаў, але і 
з сялянскіх падворкаў. Нягледзечы на тое, 
што з кожным годам сяляне трымаюць жы-
вёлы ўсё меней і меней, яна на мясакамбінат 
яшчэ паступае. Вязуць сяляне туды ў апошні 
шлях і сваіх карміліц, і гадавалых бычкоў. 
Мясакамбінат нават высылае свой транс-
парт, каб тую жывёлу забраць з падворка. 
Здавалася б, наліцо клопат аб селяніне, па-
вага да яго нялёгкай працы. А што на спра-
ве? 

Калі мы захацелі збыць свайго бычка-
гадавічка(450кг)мясной пароды, спачатку 
пацікавіліся ў адміністрацыі Смаленскага 
калгаснага рынку, ці можна тут прадаць 
мяса. Адказ быў адмоўны, маўляў, чарга 
распісана на паўгода наперад. Што ж, мы 
таксама патэлефанавалі на мясакамбінат, 
каб пацікавіцца расцэнкамі. Распытаўшы пра 
вагу, нам адказалі, што за кілё жывой вагі 450-
кіляграмовага бычка мясакамбінат плаціць 
4494 рублі. Пра тое, што на мясакамбінаце 
ёсць розныя расцэнкі на звычайную і на мяс-
ную пароды жывёл ніхто нават не заікнуўся. 
Камерсанты, якія скупліваюць жывёлу, так-
сама давалі каля 4 500 руб за кг, а таму на ся-
мейным савеце было вырашана весці бычка 
на мясакамбінат.

Усё прайшло б гладка, калі б не заатэхнік 
з адной з гаспадарак Сенненскага раёна. 
Кінуўшы вопытным вокам на нашага быч-
ка, ён адразу вызначыў, што той бычок 
мясной пароды, і расказаў пра закупачныя 
цэны на такіх бычкоў. Аказалася, што на 
мясакамбінаце ёсць зусім іншыя расцэнкі, 
пра якія мы нават не чулі. Так расцэнка за 1 
кг бычкоў першай катэгорыі мясной пароды  
вышэй на 1520 рублёў, і складае 6 014 руб за 
кг жывой вагі. Вы б пабачылі, што тварылася 
на мясакамбінаце! Усе прысутныя паводзілі 
сябе так, нібыта была выдадзена іхняя са-
мая вялікая тайна. У нашым раёне яе, пэўна, 
ведаюць таксама, як раённыя спецыялісты, 
так і спецыялісты ветлякарні, якія выда-
юць даведку на бычка. Але тыя таксама 
паводзілі сябе так, нібыта з іх узята падпіска 
аб неразгалошванні. 

Вось вам чарговы прыклад “сапраўднага 
клопату” пра народ, які абіраюць дзе папала 
і хто папала. Толькі на адным бычку розніца 
ў цэнах на карысць мясакамбіната склала 
684 000 рублёў. І я ўпэўнены, што падобнае 
там працягвае адбывацца і сёння. 

Г.Станкевіч.

Пяцігарскую школу 
праз некалькі гадоў зачы-
няць. Гэта канстатацыя не-
сумненнага факта. Але ўжо 
сёння ўмовы працы тут не-
задавальняючыя. З пачат-
кам ацяпляльнага сезона 
тэмература паветра ў кла-
сах рэдка сягае вышэй 13-ці 
градусаў. На калідорах яна 
яшчэ ніжэй. А ў школьнай 
бібліятэцы і спартовай зале 
трымаецца наогул каля 5-ці 
– 8-і градусаў. І гэта адбыва-
лася ў той перыяд, калі на 
вуліцы было адносна цёпла, 
і днём і ноччу там стаяла да-
датная тэмпература.  Вучні 
і настаўнікі Пяцігарскай 
школы змушаны займац-
ца ў класах, не здымаючы 
верхняй вопраткі. Школа і 
так не вельмі вылучаецца 
сярод іншых навучальных 
устаноў раёна высокім 
узроўнем адукаванасці 
сваіх выхаванцаў, а пры не-
спрыяльных кліматычных 
умовах навука ў галаву 
не лезе зусім. Як можна 
засяродзіцца на нейкай 
навуцы, калі мерзнуць 
рукі і ногі, а думка ў гала-

ве толькі адна: “Як сагрэц-
ца?” Многія працуючыя тут 
настаўнікі маюць хранічныя 
захворванні. Але яны 
прывыклі да пастаяннага 
холаду і проста баяцца па-
даць свой голас у абарону 
сваіх законных правоў, каб 
яго пачула ўлада. Бо любы 
навучальны год для іх можа 
аказацца апошнім, так як 
школу могуць зачыніць 
датэрмінова. Знайсці ж 
хоць якую працу ў нашым 
райцэнтры ўсім пятнаццаці 
педагогам нерэальна. 

Холадна ў школе не 
першы год. Кожную папя-
рэднюю зіму сітуацыя была 
падобная апісанай. Год 
таму назад у школе замянілі 
катлы, тры месяцы таму 
--  дырэктара, але ад гэтага 
цяплей у школе не стала. 
Бо ў першую чаргу тут трэ-
ба было мяняць не іх, а на-
палову згніўшыя аконныя 
рамы, што, несумненна, 
вядома раённаму началь-
ству. Новыя ж катлы маюць 
малую магутнасць, а таму 
па сваіх характарыстыках 
не могуць абагрэць столькі 

школьных памяшканняў. 
Тым больш, што нядаўна 
адзін з іх ужо зламаўся, і, 
здаецца, надоўга. Ды й сы-
рыя дровы, якімі тут звы-
чайна топяць, не здольны 
нагнаць тэмпературу, да-
статковую для хоць якога 
больш-менш нармальнага 
абагрэву будынка школы. 

У Пяцігарскую 
школу рэгулярна 
завітваюць прадстаўнікі 
санэпідэмстанцыі. Яны рэ-
гулярна штрафуюць дырэк-
тара школы за парушэнні 
ў рабоце сталовай. Да 
тэмпературнага рэжыму ў 
іх прэтэнзій няма. А, зна-
чыць, мёрзнуць вучням і 
настаўнікам прыйдзецца 
цэлую зіму. Памолімся ж усе, 
каб маразы былі невялікімі. 
А, можа, лепш, каб яны былі 
за 25 градусаў? Тады заняткі 
ў школе адменяцца самі са-
бой. А раённаму начальству 
не прыйдзецца рабіць вы-
гляд, што яно нешта робіць, 
каб змяніць сітуацыю.

Настаўнік замежнай 
мовы УА Пяцігарская ДАСШ 

Г. Станкевіч.

З наваселлем!

Работа тая вядзецца аварыйна, ад адна-
го тэлефоннага званка да другога. Бывае, 
што нават у адну і тую ж вёску прыходзіцца 
ехаць некалькі разоў на тыдні, калі небяспе-
ка глядзіць проста ў вочы. Ну не могуць дрэ-
вы дагаварыцца, каб упасці  ў адзін дзень. 
А колькі нерваў каштуе гэта жыхарам -- і не 
расказаць. Варта дадаць толькі, што абрэз-
ка дрэва, якое расце на зямлі гаспадара, па 
існуючых расцэнках каштуе каля 250 000 
рублёў. 

Нашым начальнікам варта падумаць, чаму 
б не праводзіць абрэзку дрэў у кожным на-
селеным пункце прафілактычна. Колькі 
сродкаў, часу і нерваў было б пры гэтым 
зэканомлена. Няўжо арганізаваць для гэтай 
мэты пастаянную брыгаду з трох чалавек 

складаней, чым разбіраць і рэагаваць на тыя 
людскія заявы, якія прыходзяць штотыдзень 
на РВК? 

Яно, можна было б выязджаць і па выкліку. 
Але, выязджаючы ў вёску па заяўцы, брыгада 
мусіць праехаць праз усю вёску і ліквідаваць 
не толькі заяўленую небяспеку, але і тую, 
што з’явіцца праз тыдзень-другі. 

Нежаданне зрабіць прафілактычную 
абрэзку дрэў прыводзіць не толькі да тран-
жырання сродкаў, якіх і так не хапае, але і  да 
магчымых ахвяраў. 

А брыгада можа быць самаакупаемая. 
Бо сёння прычэп дроў каштуе столькі, што 
хопіць не толькі на зарплату тром чалаве-
кам, а яшчэ і застанецца. 

Л.Паўлава.

АБРЭЗКА ДРЭЎ

Бешанковічы прыраста-
юць. Са старонак справаздач 
раённых службаў кожная 
лічба крычыць: мы выконва-
ем план! Мы маем рэкордныя 
паказчыкі! Якія мы малай-
цы! На справе ж жыллёвая 
сітуацыя ў раёне сёння вельмі 
складаная. Нягледзечы на 
сістэматычнае змяншэнне  
насельніцтва ў раёне цягам 
апошніх пятнаццаці гадоў, 
колькасць людзей, якія ма-
раць займець сучасную ква-
тэру, не меншае. І хаця кошт 
тых кватэр набліжаецца да 
астранамічных велічынь, 
людзі вымушаны заціскаць 
паясы, адмаўляць сабе ў са-

мым неабходным, але буда-
вацца. 

Сродкі на пабудову 
збіраюцца ўсім мірам: свае 
заробкі, даходы з сялянскіх 
падворкаў, пенсіі дзеда і бабы 
– усё складаецца разам, каб 
атрымаліся жаданыя мільёны. 
А іх трэба столькі, што чала-
века не на адзін год выбівае з 
прывычнага ўкладу жыцця. 

А якасць будуемага 
жылля, як і ў савецкія часы, 
пакідае жадаць лепшага. Мае 
знаёмыя апавядалі, што ў іх 
кватэры на Моладзевай, якая 
толькі-толькі здадзена, сыра, 
плеснее столь. У кватэры, 
якая здавалася не напрыкан-

цы года, вялізная колькасць 
недаробкаў. Выяўляецца, 
прыкладам, што не працуе 
выцяжная вентыляцыя. Калі 
пачынаюць разбірацца, аказ-
ваецца, што выцяжны кораб 
прыбіты… проста да сця-
ны. І цяпер ужо сам гаспа-
дар мусіць некалькі вечароў 
дзяўбаць тую сценку, каб 
выправіць сітуацыю. 

“Крывінка” віншуе шчаслі-
вых уладальнікаў кватэр з на-
васеллем, а раённым службам 
раіць падыходзіць да прыёмкі 
новага дома не агулам, а пак-
ватэрна. І толькі потым біць у 
фанфары.

Г.Мікалаеў.

Напрыканцы лістапада дзяржава вырашы-
ла падрэгуляваць закупныя цэны на малако і 
ўзняла іх… на 30 – 85 рублёў за кілаграм. Але 
і тыя падвышкі зроблены толькі для калгасаў, 
а для сялян з асабістых падворкаў цэны 
засталіся ранейшымі – 665 руб за кг. То бок, 
здаўшы трохлітровы слоік малака нармаль-
най тлустасці дзяржаве, табе заплоцяць менш 
за дзве тысячы беларускіх рублёў. Калгас за 
аналагічную прадукцыю гатунку “Экстра” атры-
мае сёння  каля трох тысяч, а на нашым  рынку 
цана ў 4 000 рублёў за слоік даўно нікога не 
здзіўляе. Малако ж і малочныя прадукты ў на-
шых крамах каштуюць значна даражэй. Пры-
кладам, кошт 500 грамовага пакунка 25%-най 
смятаны даўно пераваліў за тры тысячы.

А вось для параўнання кошт розных 

напояў. Паўтары-дзве тысячы за паўтара літра 
мінеральнай вады і тры тысячы за паўлітэрку 
віна – сёння вытворчасць гэтых прадуктаў за-
стаецца самай прыбытковай. 

Пэўна, на думку беларускага ўраду, вытвор-
цы малочных прадуктаў нікуды не дзенуцца. 
Ну не выйдзе ж калгас на забастоўку, якія б 
яму цэны ні прадыктавалі. Гэта ж не Заходняя 
Эўропа, дзе такая з’ява не рэдкасць. Але тры-
маючы цэны на рэкордна нізкім узроўні, ўрад 
падштурхоўвае вытворцаў малака асабліва не 
займацца гэтай вытворчасцю. Вось і знікаюць 
кароўкі з сялянскіх падворкаў. Што ж, пенсіі, 
каб купіць штодзённую бутэльку віна, 
пенсіянерам хапае. А мы яшчэ пытаемся, чаму 
гэта большасць сялян так любіць Прэзідэнта. 

М.Васільеў.

Рабіце, дурні, рабіце…

ПІЦЕ, ЛюдЗІ, МАЛАКО…

ПАдПІСКА ПА ПРЫНУЦЫ
У першай дэкадзе снежня ўсе раённыя 

ўстановы атрымалі чарговую дырэктыву. У ёй 
катэгарычным тонам гаворыцца пра асабістую 
адказнасць раённых кіраўнікоў за … падпіску  
на“адзінае раённае выданне “Зара”. Ніжэй 
даводзіцца план падпіскі: ні больш, ні менш – 
кожнаму працуючаму  -- па газеце. (Успомніўся 
яшчэ нядаўні лозунг: “Кожнаму працуюча-
му – па кватэры!” Як нізка апусцілася планка 
дасягненняў за трыццаць мінулых гадоў.)

Трэба думаць, што старанні тыя не пра-
падуць марна: усе ведаюць законапаслухмя-
насць беларуса. Ён апошнюю капейку аддасць, 
а газету выпіша. І нават, калі ён яе не чытае, 
ці рэгулярна чытае яе ў іншых месцах, усё 
роўна, згодна дырэктывы, мусіць мець сваю 
асабістую дома. 

Дырэктыва тая падпісана самім старшы-
нёй РВК, але з кожнага ейнага радка тырчаць 
“вушы” ідэалагічнага аддзелу. Праўда, “Зара”, 
маючы такога магутнага заступніка, магла б 
крыху пастарацца, каб зрабіцца не такой нуд-
най і аднастайнай, як сёння. Плошчу адзінай 
раённай газеты трэба займаць чымсьці больш 
рацыянальным. А то адных фатаздымкаў 
сп.Заблоцкага, надрукаваных цягам толькі 
апошняга году, на яе старонках набярэцца 
каля дзесятка. Чытаць жа з нумару ў нумар пра 
барацьбу з п’янствам на паседжаннях камісій 

ужо добра-такі надакучыла нават самым ад-
даным чытачам. Эфектыўнасць тых артыкулаў 
яўна невысокая, калі п’янства ў раёне ўсё 
больш разрастаецца. А парой на старонках 
“Зары” сустракаюцца і наогул перлы! Прыз-
наюся, мяне ледзь не хапіў паралюш, калі я 
аднойчы прачытаў пра падзяку будаўнікам 
жыхарамі дома па Валадарскага. (У самую 
дажджлівую пару года на доме поўнасцю знялі 
дах, і той рамонт цягнуўся больш месяца!)

Мне падумалася, што РВК чамусьці не 
лічыць, што гэтай дырэктывай ён парушае 
нейкія законы. Напрыклад, Канстытуцыю РБ. 
Дзе чорным па беламу запісана права гра-
мадзян РБ на інфармацыю. Інакш бы ідэолагі 
абмежаваліся звычайнымі тэлефоннымі 
званкамі ці напамінам на штотыднёвых “сове-
щаниях”. Як тое робіцца падчас правядзення 
выбарчых кампаній, каб “дабіцца” патрэбнага 
працэнта. 

І ўсё ж няхай лепш дырэктыва, чым дзеянні 
падобныя на дзеянні Бешанковіцкага ляс-
гаса, які сам вырашае, якія газеты патрэбна 
выпісваць яго работнікам. І не толькі выра-
шае, але, як сведчаць чытачы “Крывінкі”, нават 
праводзіць прымусовую падпіску, вылічваючы 
неабходныя сумы проста з заробкаў.

Г.Мікалаеў.

Глядзіце Белсат!
Тэлеканал	 Белсат	 нядаўна	

адсвяткаваў	 сваю	 другую	 гадавіну	
вяшчання.	 Яго	 адкрыццё	 з’явілася	
сапраўднай	 падзеяй	 для	 жыхароў	
Беларусі.	Сёння	толькі	на	гэтым	кана-
ле	не	ў	асобных	перадачах,	а	ва	ўсіх	без	
выключэння	 гучыць	беларуская	мова.	

Толькі	 тут	 можна	 пачуць	 вольныя	
без	цэнзуры	навіны.	 Толькі	тут	чуеш	
голас	простага	народа,	які	не	прасоч-
ваецца	на	афіцыйнае	ТБ.	Па	падліках,	
сёння	глядзяць	канал	ужо	каля	200	000	
беларусаў.

Знайсці	 канал	 нескладана.	 У	
нашым	 раёне	 ён	 прынімаецца	 са	
спадарожніка	 “Сірыюс”.	Канал	пачы-
нае	 вяшчанне	 а	 19-й	 гадзіне	 вечара	
і	вядзе	яго	да	23	гадзін.	Асноўны	вы-
пуск	 навін	 Белсата	 а	 21-й	 гадзіне.	
Калі	 ў	 Вас	 узнікнуць	тэхнічныя	 пра-
блемы,	патэлефануйце	ў	“Крывінку”	
–	дапаможам.

Г.Станкевіч.



ГУЛЬНІ 
БЕЗ ПРАВІЛ

ЗАРПЛАТА дЛЯ БюдЖЕТНиКОВ НА 
80 дОЛЛАРОВ НиЖЕ ОБЕщАНиЙ

При обсуждении в парла-
менте бюджета на 2010 год 
министр финансов Андрей 

Харковец не указал точный размер 
зарплаты бюджетников, отметив 
лишь, что «к концу 2010 года он бу-
дет зависеть от того, как бюджет 
будет наполняться доходами». При 
этом министр сообщил, что в случае 
быстрых темпов роста «мы будем 
стремиться к выполнению задач, ко-
торые поставил глава государства: 
это заработная плата в экономике 
– 500 долларов, в бюджетной сфере 
- 420 долларов в эквиваленте».

Однако, как зафиксировано в по-
яснительной записке к бюджету, 
расходы запланированы, исходя из 
среднего размера зарплаты в бюд-
жетной сфере за 2010 год в 972,4 
тысяч рублей. При этом средняя 
заработная плата в 2009 году в бюд-
жетной сфере должна составить 775 
тысяч рублей. Таким образом, но-
минальный рост заработной платы, 
закладываемый Минфином, состав-
ляет 25,5 %. 

Чтобы посчитать долларовый 
эквивалент зарплаты в бюджетной 
сфере, «Завтра твоей страны» вос-
пользовался курсом доллара, ко-
торый также заложен в бюджете на 
будущий год. Средний курс составит 
2865,8 рублей за доллар. Таким об-
разом, Минфин прогнозирует сред-
нюю зарплату в бюджетной сфере 
по году в размере 340 долларов или 
на 80 долларов меньше чем «задача, 
поставленная главой государства». 

Впрочем, 340 долларов – это сред-

няя зарплата бюджетников по году. 
А президентская планка в 420 дол-
ларов, возможно, предусматривает 
размер зарплаты на конец года. Ре-
ально ли его достичь? С учетом за-
планированного Минфином на ко-
нец 2010 года курса 2929,2 рублей 
за доллар, зарплата бюджетников 
должна составить примерно 1 мил-
лион 230 тысяч белорусских рублей 
или вырасти по сравнению с анало-
гичным показателем в сентябре те-
кущего года (765,5 тысяч рублей) на 
60%. Такое повышение вряд ли по 
карману бюджету-2010. Особенно с 
учетом того, что пока как реальная, 
так и номинальная зарплата в бюд-
жетной сфере снижается. В сентя-
бре в номинальном выражении она 
уменьшалась по сравнению с авгу-
стом на 0,6%, в реальном – на 0,9%.

Отметим также, что уже сегодня 
на торгах Белорусской валютно-
фондовой биржи курс доллара 
вплотную приблизился к среднему 
значению курса, запланированного 
Минфином на весь 2010 год, и соста-
вил 2859 рублей за доллар. То есть 
до заложенного на конец следую-
щего года курса в 2929,2 рубля за 
доллар остается всего 2,4% при за-
явленном Нацбанком коридоре для 
корзины валют в размере +/- 10%.

При нынешнем курсе доллара 
эквивалент сентябрьской зарплаты 
бюджетника составляет всего 267 
доллара. Так что до обещанных пре-
зидентом 420 долларов ей предсто-
ит вырасти более чем на 150 долла-
ров. 

Па вялікім рахунку, нічога асабліва 
дзіўнага ў гэтым няма. Па меншай меры, для 
асобных апазіцыйных гульцоў, незалежных 
СМІ і прадстаўнікоў трэцяга сектара. 

3 снежня адміністрацыя юрыдычна-
га факультэта Беларускага дзяржаўнага 
ўніверсітэта паведаміла прэс-сакратару 
міжнароднай моладзевай арганізацыі 
«Малады фронт» Таццяне Шапуцька, 
што яна адлічана з факультэта (як потым 
высветлілася, без права аднаўлення). 

4 снежня Аляксандр Лукашэнка змяніў 
амаль палову складу Савета Міністраў. Шэ-
раг новых прызначэнняў сам па сабе свед-
чыць аб многім. Аб чым крыху пазней.

6 снежня адзін з лідараў грамадзянскай 
кампаніі «Еўрапейская Беларусь» Яўген 
Афнагель быў выкрадзены невядомымі. 
А напярэдадні былі схоплены і вывезены ў лес 
яшчэ некалькі апазіцыянераў. Выкрадалі моладзе-
вых лідараў Зміцера Дашкевіча і Артура Фінкевіча, 
актывіста грамадзянскай кампаніі «Еўрапейская Бе-
ларусь» Уладзіміра Лемеша, актывістаў “Маладога 
фронту» Насту Палажанку і Дзяніса Карнова.

7 снежня Савет Еўропы рашуча (!!!) праз свайго 
прадстаўніка Торб’ерна Фройснеса заявіў, што мае 
намер нарошчваць супрацоўніцтва з беларускімі 
ўладамі. Па яго словах, пэўны штуршок да ўзмацнення 
ўзаемадзеяння дае ўдзел Беларусі ў праграме “Усход-
няе партнёрства”.

Яшчэ раней кіраўнік адной з краін “старой” Еўропы 
Сільвіа Берлусконі ўвогуле рассыпаўся ў суцэльных 
кампліментах перад Аляксандрам Лукашэнкам.

Прыехалі…
Цяпер пра ўсе гэтыя падзеі, што адбываліся амаль 

дзень у дзень, больш падрабязна, каб стала зразуме-
ла, хто ёсць ху.

Еўракамісар па знешніх сувязях Еўрасаюза Беніта 
Ферэра-Вальднер: “Сярод крокаў, якія ЕС чакае ад 
Мінска, — рэформа выбарчага заканадаўства, до-
ступ грумадзян да незалежнай інфармацыі, паляп-
шэнне сітуацыі з трэцім сектарам, забеспячэннне 
свабоды сходаў. Калі Беларусь зробіць выбар на ка-
рысць рэформ і большай адкрытасці, ЕС гатовы даць 
пазітыўны адказ і дапамагчы Беларусі ў чым толькі 
магчыма”.

МІНІСТР ЗАМЕЖНЫХ СПРАЎ ХЛУСІЦЬ?
Адлічэнне Шапуцька выклікала напачатку 

сур’ёзны міжнародны рэзананс. Яе калегі лічаць, што 
прычынай выгнання стаў удзел Таццяны ў форуме 
грамадзянскага таварыства… “Усходняга партнёр-
ства”. Па іроніі лёсу, мерапрыемства прайшло 16—17 
лістапада ў Брусэлі. Наш міністр замежных спраў быў 
вымушаны даваць сваім заходнім калегам тлумачэн-
не з гэтай нагоды, якое зводзілася да таго, што Ша-
пуцька банальна прапускала заняткі, таму, маўляў, яе і 
“папрасілі” з БДУ. Сама Таццяна адкрыта абвінавачвае 
міністра ў звычайнай хлусні: у фармулёўцы яе 
адлічэння пропускаў заняткаў няма.

Еўропа праз Карла Більта, міністра замежных 
спраў Швецыі, якая старшынствуе ў Еўрасаюзе, 
спачатку вельмі негатыўна ўспрыняла выгнанне 
дзяўчыны, але потым суцішылася.

МІНІСТР ІНФАРМАЦЫІ ЗНОЎ ЗАХОЧА 
«ПЕРАТРАХВАЦЬ» ІНТЭРНЭТ?

Новым міністрам інфармацыі стаў Алег 
Праляскоўскі, які да свайго прызначэння займаў 
пасаду дырэктара Інфармацыйна-аналітычнага 
цэнтра пры прэзідэнцкай адміністрацыі. Вядомы 
аглядальнік Раман Якаўлеўскі назваў гэтае прызна-
чэнне прывітаннем Бруселю — маўляў, паглядзіце, 
шматпаважаныя еўрапейскія чыноўнікі, у якім на-
прамку развіваецца дэмакратыя ў Беларусі.

Сапраўды, у якім?
Новы міністр інфармацыі, які фармальна не мае 

да яе аніякага дачынення (у багажы — Мінскае вы-
шэйшае зенітна-ракетнае вучылішча і юрфак БДУ), 
“праславіўся” тым, што вельмі хацеў падпарадкаваць 
інтэрнэт дзяржаве. Трапна з гэтай нагоды заўважыла 
старшыня Беларускай асацыяцыі журналістаў (БАЖ) 
Жанна Літвіна: “Журналісты памятаюць выказванні 
Алега Праляскоўскага аб тым, што неабходна 
заканадаўча замацаваць адказнасць за распаўсюд 
інфармацыі ў Інтэрнэце. Новае прызначэнне можа 
быць знакам таго, што дзяржава вернецца да пы-
тання кантролю за інтэрнэт-прасторай”.

Кандыдат філасофскіх навук Генадзь Ласевіч 
падзяляе гэтую трывогу: “Трэба памятаць, што 
прэзідэнцкая кампанія ў нашай краіне ўжо фактыч-
на пачалася. Таму нездарма Алегу Праляскоўскаму 
менавіта ў гэты час быў аказаны такі “высокі да-
вер”. Я абсалютна перакананы, што ён гэты да-
вер апраўдае. Праўда, гэтае “апраўданне” для 
палітычных незалежных сродкаў масавай інфармацыі 
можа дорага абысціся. У любым выпадку больш іх пад-
час прэзідэнцкай кампаніі не стане, нягледзячы на ўсе 
высілкі ЕС у дадзеным напрамку”.

Дарэчы, ЕС адной з асноўных умоў паляпшэн-
ня двухбаковых адносін з Беларуссю называў 
менавіта стварэнне лепшых умоў для дзейнасці 
незалежных сродкаў масавай інфармацыі.

МІНІСТР УНУТРАНЫХ СПРАЎ БУдЗЕ 
МАЎЧАЦЬ І дАЛЕЙ?

Ва ўсіх вышэй пералічаных выпадках выкрадан-
ня апазіцыянераў імі “займаліся” невядомыя людзі 
ў цывільным з міліцэйскімі рацыямі. Маладых люд-
зей вывозілі ў лес, пагражалі, патрабуючы спыніць 
палітычную дзейнасць, а затым пакідалі за дзясяткі 
кіламетраў ад Мінска.

Наста Палажанка і Дзяніс Карноў, якіх таксама 
вывозілі ў лес па падобным сцэнары, звярталіся ў 
пракуратуру і нават апазналі па фотаздымках у СМІ 
аднаго з выкрадальнікаў — супрацоўніка пэўнага 
міліцэйскага спецпадраздзялення.

Але рэакцыі з боку нашых праваахоўных органаў 
пакуль нуль цэлых і нуль дзясятых.

У любой краіне свету міністр унутраных спраў у 
такой сітуацыі ўжо б стаміўся даваць тлумачэнні ўсім 
зацікаўленым бакам. І асабліва грамадскасці. Наш 
параўнальна нядаўна прызначаны міністр унутраных 
спраў маўчыць.

У свой час Еўрапейскі Саюз увёў санкцыі су-
праць часткі беларускіх чыноўнікоў з-за знікнення 
(ці выкрадання) Юрыя Захаранкі, Віктара Ганча-
ра, Анатоля Красоўскага і Дзмітрыя Завадскага. 

У дадзеным выпадку з боку ЕС больш 
адмоўчваюцца. 

Міністр замежных спраў Еўрасаюза (фактычна) 
Кэтрын Эштан што скажа ў гэтай сітуацыі?

Пытанне пакуль павісае ў паветры…
Віктар АЛЯШКЕВІЧ.

Бюджет	на	 следующий	 год	 сверстан,	 исходя	из	 номинального	по-
вышения	зарплаты	в	бюджетной	сфере	на	25,5%	по	сравнению	с	2009	
годом.	 В	 долларовом	 выражении	 это	 в	 среднем	 около	 340	 долларов.	
Между	тем,	 обозначенные	президентом	на	 конец	пятилетки	ориен-
тиры	на	80	долларов	выше.	

15 миллиардов для 
«самоокупаемого» БРСМ

Ведь БРСМ так и не вы-
полнил поручение 
Александра Лукашенко, 

который неоднократно призы-
вал организацию выйти к 2010 
году на самоокупаемость, пишет 
газета «Салідарнасць».

Итак, в проекте бюджета на 
2010 год указано, что БРСМ по-
лучит 14 783 778 тысяч рублей. 
А, к примеру, «национальному 
собранию» Беларуси, состояще-
му из «палаты представителей» 
и «совета республики», выделя-
ется 25 813 712 тысяч. И это учи-
тывая, что БРСМ – общественная 
организация, а «национальное 
собрание» – формально высший 
законодательный орган.

Отметим, что по сравнению с 
2009 годом, когда из республи-
канской казны молодежной ор-
ганизации было выделено 17,5 
млрд рублей, нынешние дотации 
БРСМ все-таки уменьшились. Од-
нако стоит заострить внимание, 
что по поручению Александра 
Лукашенко, которое прозвуча-

ло в октябре 2006 года, Бело-
русский республиканский союз 
молодежи должен был выйти на 
самоокупаемость к 2010 году.

– Не смотрите на меня как на 
какой-то сундук с деньгами, – го-
ворил белорусский правитель 
лидерам БРСМ еще раньше, в 
2005-м.

Однако те и по истечению 
почти пяти лет после поставлен-
ных им задач смотрят на бюджет, 
который пополняется за счет 
налогоплательщиков, как на за-
полненный сундук. Интересно, 
сколько еще это будет продол-
жаться?

Примечательно, что на сайте 
БРСМ по-прежнему нет раздела, 
где было бы расписано, на какие 
программы и проекты тратится 
бюджет. При этом там четко ука-
зано, что одной из главных целей 
организации является формиро-
вание у молодежи «устойчивого 
желания способствовать про-
цветанию Беларуси». 

Апошнім	часам	Брусель	запэўнівае	Мінск,	што	належным	чынам	ацэньвае	
яго	крокі	ў	бок	дэмакратызацыі,	а	апошні	гэтую	дэмакратызацыю	трак-
туе	па-свойму.	Нахрапіста.	Дэманстратыўна.	Можна	сказаць,	брутальна.

В проекте бюджета-2010 провластной организации отво-
дится очень крупная сумма для финансирования. Вопрос о 
том, за какие заслуги провинившаяся общественная организа-
ция получает такие деньги, остается открытым. 

Лідэр Руху «За Свабоду» Аляксандар 
Мілінкевіч пракамэнтаваў рашэнь-
не падвысіць у межах Мытнага саюзу 
ад 1 студзеня 2010 году да расей-
скага ўзроўню стаўкі пошлін на ўвоз 
легкавых аўтамабіляў юрыдычнымі 
асобамі.  

Паводле прагнозаў, кошт 
аўтамабіляў у гэтым выпадку можа 
аўтаматычна падскочыць на 40-50%:

«Улада кажа, што трэба паставіць 
заслону старым машынам, каб Бе-

ларусь не стала сьметніцай старых 
аўтамабіляў. Але чамусьці ў нас 
ніхто добраахвотна не адмаўляецца 
ад эўрапейскага «хламу» на ка-
рысьць новай прадукцыі АўтаВАЗу. 
Мыты вельмі завышаныя і на новыя 
аўтамабілі. У некаторых выпадках 
мыта падвысіцца амаль у 10 разоў. 
Гэта выкрывае сапраўдную мэту новай 
мытнай палітыкі − абарону расейскіх 
вытворцаў легкавых аўтамабіляў. Зго-
да беларускіх уладаў на новае мыта 

сьведчыць пра цынічнае стаўленьне 
да інтарэсаў сваіх грамадзян», − лічыць 
Аляксандр Мілінкевіч.

На думку лідэра Руху «За Свабоду», 
аўтамабіль, які даўно ператварыўся 
з раскошы ў штодзённую неабход-
насьць, стане менш даступным. Бе-
ларусам прапануюць купляць менш 
якасныя, не сучасныя і дастаткова 
дарагія расейскія машыны. Белару-
ская прамысловасьць не атрымае ад 
гэтага ніякіх выгад:

«Калі б у Беларусі былі нармальныя 
і пасьлядоўныя адносіны з краінамі 
Эўразьвязу, дык у нашай краіне даўно 
была б распачата зборка папуляр-
ных мадэляў аўтамабіляў, а мыта на 
новыя эўрапейскія аўтамабілі была 
б нізкай. Выпадак мыта на аўтамабілі 
– адзін са шматлікіх прыкладаў 
поўнай неадпаведнасьці беларускім 
інтарэсам спробаў утварэньня мытнай 
прасторы з постсавецкімі краінамі», − 
падсумоўвае Аляксандр Мілінкевіч. 

Падтрымліваць 
расейскі аўтапрам 
за грошы беларусаў 
цынічна

Причем не важно, покупаете вы машину 
в офис, оформляя ее на контору, или лично 
себе. Автодилеры, как и все юридические 
лица, должны с 1 января растамаживать ав-
томобили по новым тарифам. Таким же как и 
в России, отмечает «Интерфакс» 

На некоторые ввозимые автомобили 
таможенные платежи могут подняться не 
просто в разы – на 
порядок. Так, к при-
меру, если сейчас 
растаможка машины 
с двухлитровым ди-
зельным двигателем, 
возрастом чуть стар-
ше 5 лет, обходится в 
сумму около EUR800, 
то несложно рассчитать, что с Нового года 
она может вырасти почти до EUR8 тыс. Вы-
расти в несколько раз грозит и «растаможка» 
новых автомобилей.

Вооружаемся калькулятором. На сегод-
няшний день стоимость одной из наиболее 
популярных моделей среди белорусских по-
купателей, VW Golf, с двухлитровым дизелем 
без таможенной очистки составляет USD 22 
189. За растаможку необходимо доплатить 
еще USD 1 958. Несложные подсчеты показы-
вают, что с 1 января эта сумма может соста-
вить уже более, чем USD 5 700. За автомобиль 
придется отдать без малого USD 28 тыс.

Возьмем эту же модель, но с 1,6-литровым 
бензиновым мотором. До таможни автомо-
биль стоит USD 15 919. Растаможка - плюс 
USD 1 580. С Нового же года она составит уже 
4 с половиной тысячи долларов. То есть, цена 
машины вырастет с USD 17 499 почти до 20 с 
половиной тысяч.

Посчитаем, на сколько придется перепла-
чивать покупателям достаточно популярных 
среди белорусов внедорожников. Дизель-

ный двухлитровый Hyundai Tucson в настоя-
щее время предлагается дилером за USD 24 
800. В этой сумме порядка 2100 долларов - та-
моженные платежи. Новая растаможка «потя-
нет» уже более, чем на USD 5 700. Получается, 
в 2010 году Hyundai Tucson, возможно, будет 
стоить уже на 4 тысячи долларов дороже.

На автомобильном рынке наступают тя-
желые времена: офици-
альные дилеры в панике, 
сотрудники автосалонов 
готовятся к массовым 
сокращениям и срочно 
рассылают резюме по 
банкам вакансий. Зато 
перегоны-«поставщики» 
машин готовятся вер-

нуться к прибыльному некогда бизнесу и 
штурмуют посольства, чтобы открыть визу.

Дилеры уклоняются от комментариев по 
данному вопросу. Однако в случае, если «рас-
таможка» рванет вверх, работающие на бело-
русском авторынке компании вполне могут 
вспомнить не совсем забытые «черные» и 
«серые» схемы. Учитывая, что физическое 
лицо может ввезти в течение года в Беларусь 
лишь один автомобиль, вполне возможно, 
что продавцы скоро вновь будут подключать 
родственников, друзей и хороших знакомых 
к теряющему лоск бизнесу.

Привыкший к европейскому качеству и 
ценам американских аукционов, белорус-
ский водитель пересаживаться на продук-
цию российского автопрома не слишком-то 
и жаждет. Безусловно, рано или поздно бело-
русы смирятся и с новым пошлинам, а значит 
и с новыми ценами на автомобили. Однако 
по прогнозу экспертов, для этого понадобит-
ся не менее полугода, а потери белорусского 
бюджета составят порядка 80 млн долларов.

Ладзь сані летам, а ка-
лёсы зімой. На цнатлівым 
фоне першага снегу ўлада 
без лішняга шуму, дзелавіта 
рыхтуе свае грубыя, але моц-
на збітыя калёсы да новых 
выбараў — мясцовых, а за-
тым прэзідэнцкіх.

Што да другіх, то нядаўна 
ў Вільні Лукашэнка шчыра 
сказаў, што адмаўляцца ад уд-
зелу ў іх не бачыць прычын. 
Сапраўды, пакуль карта ідзе 
такая, што грэх наракаць.

На гэтым тыдні тутэй-
шае начальства даволі ўдала 
з`ездзіла ў Маскву. Крэмль 
бралі на змор.

Восем гадзін перамоў на 
саюзным дзяржсавеце — ад-
вал мазгаўні! Як паскардзіўся 
«Коммерсанту» адзін з 
крамлёўцаў, «беларускія 
чыноўнікі павялі дыскусію 
паводле загадзя напісанага 
сцэнару — яны ўзрывалі 
прадметную размову 
бясконцымі патрабаваннямі 
наконт крэдытаў, ільгот, 
паслабленняў ды 
выключэнняў. Гэтыя просьбы 
паўтараліся дзясяткі разоў, 
з-за чаго размова набыла 
друзлы характар».

Канечне, дыпламатыя не 
самая вытанчаная, аднак за-
езджаная кружэлка, здаецца, 
зноў спрацавала. Назаўтра 
першы віцэ-прэм`ер 
Уладзімір Сямашка абвясціў 
цяжкія заваяванні.

Налета мы атрымаем 
бяспошлінна 8–9 мільёнаў 
тон расійскай нафты.

Таксама, са слоў Сямашкі, 
бакі дамовіліся перайсці да 
роўнадаходных цэнаў на газ 
з 2014–2015 года. Прасцей 
кажучы,

пакуль што газ будзе каш-
таваць па-братэрску, а не як 
для праклятых буржуінаў. 
Магчыма, у 2010-м яго на-
огул будуць адпускаць па 
цяперашнім цэнніку. 

Беларуская наменклатура 
з савецкіх часоў налаўчылася 
«выбіваць у Маскве фонды». 
Тады для змазкі пытанняў у 
белакаменную прыхоплівалі 
партфелі з «Белавежскай»: 
вось, пакаштуйце нашай 
знакамітай! Цяпер, канечне, 
запыты іншыя.

Давялося прадаць 
расійцам «БПС-Банк» ды паа-
бяцаць уваход у «нафтанку».

Той самы Сямашка 
анансаваў хуткі продаж ком-
плексу «Нафтан-Палімір»: 
«Мы знаходзімся ў стане 
нізкага старту». Прычым 
«расійскія нафтавыя кампаніі 
нас задавальняюць найлеп-
шым чынам».

Так што Масква пра-
плачвае сваю ж фінансава-
эканамічную экспансію. А так-
сама — згоду Мінска ўвайсці 
ў траісты (плюс Казахстан) 
мытны звяз, гэты шмат у чым 
палітычны праект Крамля. 

Вядома ж, Лукашэнка 
цудоўна адчувае небяспеку 
паўзучай экспансіі расійскіх 
інтарэсаў. Але, па-першае, 
Мінск ніколі не вызначаўся 
букваедствам што да выка-
нання падпісанага. Кілатоны 
саюзных папераў так і 

засталіся макулатурай. Па-
другое, нам бы дзень пра-
стаяць ды ноч пратрымацца. 
Дарагое яечка да Вялікадня, 
то бок пакет расійскіх прэ-
ферэнцый да чарговых 
выбараў.

А там — бог не папусціць, 
Масква не ўкусіць! Зноў 
рэанімавана тэма адзінай ва-
люты і канстытуцыйнага акта. 
Калі Мядзведзеў павядзецца 
на гэту старую прынаду, то, 
чым чорт не жартуе, атрыма-
ецца яшчэ і рымейк «братняй 
інтэграцыі». Як мае быць: са 
сваяцкім разводам на бабкі.

Але ў гэтай азартнай 
гульні з Крамлём бабка над-
вое варажыла. У любы момант 
могуць пачаць аддзяленне 
мух ад катлет! Таму ў плане 
падрыхтоўкі да выбараў

не забыты і еўрапейскі 
вектар. 11 снежня Палата 
прадстаўнікоў прыняла ў 
другім чытанні праект зменаў 
выбарчага заканадаўства. 
Каля 130 карэктываў — два 
вазы і цэбар ліберальнай 
бутафорыі для Еўразвязу. 
Хаця на 90% гэта тэхнічная 
пена. 

На думку незалежных 
экспертаў, апазіцыі дадуць 
пагуляць у цацкі на прамеж-
кавых стадыях кампаній, але 
ў святое святых — да падліку 
галасоў — па вялікім рахун-
ку не дапусцяць. Па-першае, 
паўнамоцтвы назіральнікаў 
захоўваюцца ў ранейшым 
каструбаватым выглядзе. 
Па-другое, квоты для пар-
тый і арганізацый у склад-
зе выбаркамаў як двойчы 
два запаўняюцца сваімі 
для вертыкалі людзьмі з 
праўладных структур, што 
косяць пад грамадскія.

Разлік — на тое, што 
Еўропа ахвотна ашукаецца: 
130 ліберальных паправак 
— колоссале, брависсимо, ви 
ест кароший ученик в школа 
демократии! 

Акрамя таго, як лічыць 
Віталь Сіліцкі, дырэктар 
Беларускага інстытута 
стратэгічных даследаванняў 
(BISS), «улада можа адносна 
прыстойна правесці мяс-
цовыя выбары, каб выра-
шыць пытанне з Еўропай, ну 
а прэзідэнцкія правядзе, як 
звычайна».

Добра, а потым? Створа-
ная ў краіне сістэма — усё ж не 
перпетуум-мобіле. Крызіс ды 
ўразанне расійскіх датацый 
ужо пахіснулі «беларускую 
мадэль». Наверсе загаварылі 
пра мадэрнізацыю.

Эксперты не схільны пе-
раацэньваць гэтыя намеры. 
Што да эканомікі, то пакуль

улада, згодна з прагнозамі 
Сіліцкага, будзе, хутчэй за 
ўсё, прытрымлівацца схемы 
«адаптацыйнага рэфарма-
вання». 

«Гэты крызіс яна яшчэ 
перажыве. Вось наступны 
можа ўжо падштурхнуць 
да сістэмных рэформаў», 
— гаворыць палітолаг. Ну а 
што да палітыкі? Захад усё 
ж мякка цісне, і рэліктавую 
аўтарытарную сістэму так-
сама неяк трэба злёгку 

паднаўляць. Рабіць гэтакі кас-
метычны еўрарамонт. Хоць 
бы дзеля заходніх грошай. 
Урэшце, ёсць і яшчэ адзін мо-
мант.

«Чым далей, тым больш 
актуальным будзе пытанне 
перадачы ўлады, — адзна-
чае кіраўнік BISS. — Таму 
імаверны дрэйф да мадэлі 
кіраванай дэмакратыі».

У прыватнасці, лічыць экс-
перт, праўладны паўфабрыкат 
пад брэндам «Белая Русь» 
урэшце могуць давесці да 
кандыцыі партыі ўлады. 

Але ўся гэтая змена дэ-
карацый — потым, потым! А 
пакуль кіраўнік прэзідэнцкай 
Адміністрацыі Уладзімір 
Макей даслаў вертыкалі вы-
разны сігнал: размовы пра 
лібералізацыю — гэта не 
для вашых вушэй. Плюньце 
і разатрыце. Электаральныя 
кампаніі трэба забяспечыць 
кроў з носу. Выступаючы пе-
рад чальцамі Цэнтрвыбарка-
ма,

архітэктар «прагматыч-
нага дыялогу» з Еўразвязам 
у стылі савецкага агітпрапа 
даў адлуп заходнікам, якія 
«часам ультыматыўна патра-
буюць, каб мы літаральна з 
заўтрашняга дня сталі жыць у 
дэмакратычнай дзяржаве, як 
яны яе разумеюць».

А як жа, разгонімся! 
Зрэшты, тутэйшае началь-
ства нібыта і не супраць 
дэмакратыі ў прынцыпе, 
але ж «грамадства павінна 
ўнутрана выспець да 
зменаў».

Тут няма чаго было б 
пярэчыць, калі б тутэйшыя 
дзяржаўныя мужы выглядалі 
гэтакімі клапатлівымі 
садоўнікамі, што цярпліва пес-
цяць саджанцы дэмакратыі 
ды акучваюць парасткі гра-
мадзянскай супольнасці. Але 
ж самі ведаеце, як у нас «пес-
цяць» ды «акучваюць».

Палітычнае поле выпа-
лена, а народ «выспявае» 
зусім у іншы бок. Сацыёлагі 
гавораць пра рост апатыі, 
«пафігізму», арыентацыю на 
прымітыўныя стратэгіі вы-
жывання праз «механізм 
паніжальнай адаптацыі». 
Прасцей кажучы, калі моўчкі 
згаджаюцца на ўрэзаную 
пайку. 

І наўрад ці гэта можна 
цалкам спісаць на крызіс. 
Звычка не рыпацца, сядзець 
як мыш пад мятлой ды выжы-
ваць, як інфузорыя-туфлік, 
убіваецца і заахвочваеца 
самой Сістэмай. У выніку 
вярхоўка забяспечвае сабе 
статус-кво, але грамадства не 
развіваецца, а дэградуе.

Гэта і ёсць сумная цана 
«элегантных перамог» — 
спаўзанне ў трэці свет.

Перад Беларуссю мая-
чыць перспектыва — нават 
пры выгаднай перапрацоўцы 
таннай расійскай нафты 
— застацца ўсяго толькі 
«бензінавым шлангам для 
Еўропы».

Аляксандр Класкоўскі, 
БелаПАН.

БЕЛНАФТАХІМ — ТУРМА — МАЗ

Купить автомобиль после Нового 
года не на рынке, а в автосалоне мож-
но будет только по новым тарифам.

Па такім маршруце перамяшчаўся апошнія 
гады Аляксандр Бароўскі. Выглядае, што кадра-
вы дэфіцыт у адміністрацыі Лукашэнкі дасягнуў 
шалёных памераў, калі на пасаду генеральна-
га дырэктара Мінскага аўтамабільнага завода 
прыйшлося прызначаць чалавека, які нядаўна 
вызваліўся з калоніі.

Чарговы кадравы дзень Аляксан-
дра Лукашэнкі быў адметны «моцнай 
ракіровачкай». Міністр абароны Леанід 
Мальцаў перамясціўся на пасаду Дзяржсакра-
тара Рады бяспекі, а Юры Жадобін, які займаў 
гэтае крэсла да апошняга часу, цяпер «працуе 
Мальцавым» — узначальвае войска. 

Не надта прыемнай навіной стала паведам-
ленне аб прызначэнні міністрам інфармацыі 
Алега Праляскоўскага. Адзін з галоўных 
лукашэнкаўскіх ідэолагаў вядомы жорсткімі 
захадамі ў дачыненні да іншадумцаў. Таму не-
залежным СМІ ад Праляскоўскага чакаць ласкі 
не выпадае.

Але найбольш нечаканым, нават нерэ-
альным крокам можна назваць прызначэнне 
генеральным дырэктарам МАЗа Аляксандра 
Бароўскага, бо лёс гэтага «хіміка» ў апошні час 
быў вельмі спецыфічным.

У красавіку 2007-га Бароўскі падчас візіту 
на наваполацкі «Нафтан» раскрытыкаваў 
урад за пазіцыю на перамовах з Расіяй на-
конт нафты. Тады ж старшыня «Белнафтахіма» 
паведаміў, што рыхтуецца «страшная дырэк-
тыва», згодна з якой любога з кіраўнікоў мож-
на абвінаваціць немаведама ў чым.

 
А ўжо ў траўні Бароўскі апынуўся за кратамі. 

Як паведаміў на прэсавай канферэнцыі тага-
часны генеральны пракурор Пётр Міклашэвіч, 
старшыні «Белнафтахіма» інкрымінаваліся 
крадзёж у асабліва буйных памерах і 
злоўжыванне службовым становішчам. Шкода 
бюджэту ад дзеянняў Бароўскага была ацэне-
на праваахоўнымі органамі ў 1 мільён 600 ты-
сяч долараў.

На судзе, які пачаўся ў лютым 2008-га, стар-

шыня «Белнафтахіма» абвінавачанні пракура-
туры не прызнаў. Высветлілася, што пракура-
тура знайшла замежны рахунак, які належаў 
дачцэ Бароўскага, а на ім — паўмільёна 
долараў. Былы чыноўнік патлумачыў, што 
нібыта пазычыў гэтую суму ў сябра з Рыгі, каб 
пабудаваць дом у Мінску. Аднак замест таго, 
каб распачаць будоўлю, Бароўскі чамусьці 
вырашыў пакласці грошы на рахунак дачкі ў 
замежным банку.

Карацей, круціў «хімік» напоўніцу. У 
апошнім слове Бароўскі зноў падкрэсліў, 
што не лічыць сябе вінаватым. «Я не ўчыняў 
злачынстваў, якія мне інкрымінуюцца», — 
заявіў экс-старшыня «Белнафтахіма». І ад-
начасова дадаў, што адчувае віну перад 
прэзідэнтам, які яму давяраў.

27 сакавіка 2008 года быў абвешчаны пры-
суд — Бароўскі атрымаў 5 гадоў пазбаўлення 
волі, і тры гады (!!!) яму было забаронена зай-
маць кіруючыя пасады на дзяржаўных прад-
прыемствах і ўстановах.

Аднак заявы пра «віну толькі перад 
прэзідэнтам» Бароўскаму залічыліся — праз 9 
месяцаў Аляксандр Лукашэнка памілаваў бы-
лога старшыню «Белнафтахіма».

Здавалася, лепшае, што свеціць Бароўскаму 
пасля вызвалення, — гэта пенсія (тым больш 
што яму ўжо ідзе 59-ты год). Але днямі Лука-
шэнка абвясціў, што нядаўні карупцыянер 
цяпер узначаліць МАЗ, які апынуўся ў крытыч-
ным становішчы.

Здаецца, ў крытычным становішчы 
знаходзіцца не толькі аўтазавод, але і ўлада 
наогул. Калі чалавека, які паўтара года на-
зад быў асуджаны за крадзёж у асабліва буй-
ных памерах прызначаюць на пасаду гене-
ральнага дырэктара «палкавога сцяга» (так 
паэтычна назваў МАЗ кіраўнік прэзідэнцкай 
адміністрацыі Уладзімір Макей), гэта свед-
чыць пра жахлівы стан з кадрамі. Але, напэўна, 
іншых менеджараў у Лукашэнкі не засталося.

Валянцін СЫЧ.

Растаможка в Беларуси 
вырастет в 10 раз, 
рынок скатится к нулю

Крэмль праплаціць 
выбары, а Еўропа 
з’есць тэхнічную пену


